
1991-yil Vatanimiz tarixida unutilmas voqea sodir bо‘ldi. Mamlakatimiz 

mustaqillikka erishgan kundan boshlab, sahnalarda ma’naviy merosimiz bо‘lmish 

buyuk ajdodlarimiz - tarixiy shaxslar hayotini yoritish, qiyofalarini gavdalantirishga 

bо‘lgan e’tibor yanada kuchaytirildi. Alisher Navoiy siymosini yod etish, merosini 

chuqurroq о‘rganish, yaratgan asarlari va undagi falsafiy fikrlarini tadqiq etish 

maqsadida “1991-yil Alisher Navoiy yili” deb e’lon qilindi. Ulug‘ mutaffakkir - sо‘z 

mulkining sultoni Alisher Navoiy tavallud topgan kunining 550 yilligini keng 

nishonlash ayni mustaqillikning birinchi yiliga tо‘g‘ri kelishi ham quvonarli hol bо‘ldi. 

Yubiley munosabati bilan О‘zbekiston Respublikasi Madaniyat Vazirligi tomonidan 

teatr rejissorlariga sahnada Alisher Navoiy siymosini qayta yaratish yaratish taklifi 

bildirildi. Shu bilan birga О‘zbekiston teatrlari sahnasidan ancha uzoqlashib qolgan 

Uyg‘un va Izzat Sultonning “Alisher Navoiy” dramasini qayta sahnalashtirish vazifasi 

rejissorlar zimmasiga yuklatildi. 

Nutqning tug'ilishining tabiati - bu so'zlovchining harakatlariga asoslangan 

psixologik harakat. Bundan nutqning asosiy printsipi kelib chiqadi, ya'ni ovozni ovoz 

chiqarish texnikasining barcha elementlarini harakatga bo'ysundirish. 

Teatr arboblari uyushmasida bu vazifa yuzasidan suhbatlashib, fikr almashadilar 

va ushbu asarni ikki marotaba sahnalashtirib shuhrat qozongan otaxon, hozirgi Milliy 

akademik drama teatrida qayta sahnalashtirish ayni muddao deb topiladi. “Alisher 

Navoiy dramasini qayta sahnalashtirish о‘zbek tarixiy she’riy dramalarni sahnaga olib 

chiqishda muayyan tajriba orttirgan, rejissorlik kasbining sir-asrorlarini jiddiy 

о‘zlashtirishga kirishgan Turg‘un Azizovga nasib qildi. 

Ammo bu ish o‘ta mas’uliyatli edi. Chunki drama, yuqorida ta’kidlanganidek, 

teatr tarixida ikki marta sahnalashtirilgan va aktyorlarning bir necha bо‘g‘ini 

monumental obrazlari yaratilgan. Navoiy obrazi orqali ulug‘ aktyorlarimiz - Abror 

Xidoyatov, Olim Xо‘jayev о‘zbek teatr san’atini yuksak chо‘qqilarga olib chiqqan. 

T.Azizov Alisher Navoiy siymosini yaratgan Abror Xidoyatov va Olim 

Xо‘jayevlarning ulkan mahoratini kо‘z oldiga keltirar ekan, avvaliga juda ikkilanadi. 

Hatto bu ishdan bosh tortmoqchi ham bо‘ladi. Bu ikkilanishni zimdan kuzatib yurgan 

mashhur aktrisa Sora Eshontо‘rayeva rejissyorga bunday ishdan bosh tortmaslikni, 

aksincha, bor imkoniyatni, mahoratni ishga solib dramani sahnalashtirishni maslahat 

beradi. 

Sahnada klassik asarlarda murakkab obrazlar yaratgan, “Alisher Navoiy” 

dramasining Mannon Uyg‘ur talqini ishtirokchisi S.Eshontо‘rayevaning 

maslahatlaridan ilhomlangan T.Azizov о‘z ishini p’esani qayta о‘qishdan boshlaydi. 

P’esani sinchiklab о‘qir ekan, asar voqealari davomida kо‘zga tashlanadigan tarixiy 

noaniqliklarni о‘rganish maqsadida tarixiy hujjatlarga murojaat qiladi. 

Aytish kerakki, T.Azizov “Alisher Navoiy” dramasini bundan bir necha yil ilgari 

Toshkent davlat san’at instituti о‘quv teatrida о‘z shogirdlari bilan diplom spektakli 

sifatida sahnalashtirgan edi. Bо‘lajak aktyorlar bilan uning jur’atli izlanishlari, ma’lum 

darajada asarga yangicha yondashuvni о‘sha vaqtda ham mutaxassislar tomonidan 

ijobiy bahoga va munozaraga sabab bо‘lgan edi. Ammo bu spektaklning professional 

teatr sahnasila о‘z vaqtida о‘ynalmagani achinarli hol bо‘lgan. T.Azizov ana shu 

spektakl yechimiga tayangan holda ish boshlaydi. Lekin о‘z-о‘zidan ma’lumki, 

spektaklning teatr sahnasidagi badiiy saviyasi hiyla baland bо‘lishini anglab, shu 

yо‘nalishda faoliyat kо‘rsatali. 

Ma’lumki, “Alisher Navoiy” dramasi 1943-yilda yaratilib, 1945-yilda ilk bor 

atoqli rejissor Mannon Uyg‘ur tomonidan sahnalashtirilgan. О‘shanda Alisher Navoiy 

obrazi, u yashagan XV asr muhiti о‘zbek dramaturgiyasida va sahnada tо‘laqonli aks 

"Science and Education" Scientific Journal / Impact Factor 3.848 March 2023 / Volume 4 Issue 3

www.openscience.uz / ISSN 2181-0842 308



ettirilgan edi. Zero, M.Uyg‘ur mumtoz adabiyotni juda yaxshi bilar edi. Nainki 

adabiyot, tarixning, madaniyatning bilimdoni sifatida tanilgan edi. Shu bois 

spektakldagi liboslar, aktyorlardagi muomala madaniyati, sahnaviy nutq tomoshabinlar 

e’tiborini tortib turgan. Yana shuni ta’kidlab о‘tish kerakki, Uyg‘urning о‘zi aktyor 

bо‘lgani uchun spektakldagi har bir obraz nutqiga alohida yondashgan. Ayniqsa, Olim 

Xо‘jayev о‘ynagan (ilk bor Abror Hidoyatov о‘ynagan) Navoiy obrazini serqirra 

kо‘rsata olgan. 

Navoiy obrazini yaratgan aktyorlarning ijrosi olimlar tomonidan juda kо‘p tahlil 

qilingan. Jumladan, Y.S.Feldman shunday deb yozadi: “Abror Hidoyatov ijrosida 

Alisher Navoiy harakatchan, ochiq, samimiy keskin va serg‘ayrat kishi sifatida 

ifodalansa, Olim Xо‘jayev ijrosida esa, shoir obrazi og‘ir, muloyim, beozor, vazmin 

talqin etilgan. Hidoyatovning chehrasida doim tabassum о‘ynab turadi. Kо‘zlarida 

hayotga muhabbat о‘ti yonadi. Olim Xо‘jayev esa sahnada chuqur о‘yga tolgan holda 

sipolik bilan harakat qiladi”. T.Islomov Alisher Navoiyni nozik tabiatli, nafosatli va 

yuksak madaniyatli bо‘lganligini e’tirof etgan holda “Abror Hidoyatov yaratgan 

Alisher Navoiyda salobat va kо‘tarinkilik birinchi planga chiqqan... Olim Xо‘jayev esa 

obrazni boshqacharoq hal qildi. U shoirning xarakteridagi dramasining ochilishiga, 

fojeasiga kо‘proq e’tibor berdi. Xо‘jayev talqin etgan Navoiy Hidoyatov siymosidagi 

Navoiyga qaraganda hissiyotchan edi”, degan fikrlarni ilgari suradi. 

Darhaqiqat, O.Xо‘jayev ustozi A.Hidoyatov kashfiyotidan ozuqa olgan. Uning 

ijro uslubidan foydalangan. O.Xо‘jayev A.Hidoyatov ijrosidan ilhomlangan bо‘lsa-da, 

biroqobraz talqinida о‘z yо‘lidan borgan. “Abror Hidoyatov Navoiyni romantik 

kо‘tarinki va psixologik teran hal qilib, Navoiyning ma’naviy hissiyot dunyosining 

boyligi va gо‘zalligini, uning yuksak gumanistik g‘oyalarga intilishini, faylasuflik 

ehtirosini, ishqiy iztiroblarini ulkan mahorat bilan ochib berdi”. 

